
پوختە:

ـــی  ـــی تیۆری ـــدا – توێژینەوەیەک ـــی کۆمەڵایەتی ـــە کۆنتڕۆڵ ـــزان ل ـــی خێ ـــانی )ڕۆڵ ـــە ناونیش ـــە ب ـــەم توێژینەوەی ئ

ـــدا  ـــە میانی ـــە ل ـــدا، ک ـــی کۆمەڵایەتی ـــگای پێگەیاندن ـــە ڕێ ـــزان، ل ـــی خێ ـــەر ڕۆڵ ـــە س ـــک دەخات ـــیکارییە( تیش ش

ـــدن  ـــی و خۆگونجان ـــتی تەبای ـــە مەبەس ـــەوە، ب ـــەکان دەبێت ـــا کۆمەڵاتیی ـــت و بەه ـــان و دابونەری ـــری زم ـــاک فێ ت

ـــدا.  ـــەی کۆمەڵایەتی ـــەڵ ژینگ لەگ

توێژینەوەکـــە لـــە چـــوار تـــەوەر پێـــک دێـــت، لـــە تـــەوەری یەکەمـــدا: ئامـــاژە بـــە چوارچێـــوەی توێژینەوەکـــە 

ــت.  ــۆ دەگرێـ ــە لەخـ ــی توێژینەوەکـ ــۆد و چەمکەکانـ ــج و میتـ ــی و ئامانـ ــە و گرنگـ ــدا کێشـ ــە تیایـ دەکات، کـ

ـــێیەم:  ـــەوەری س ـــە دەکات. ت ـــدا ڕاڤ ـــی کۆمەڵایەتی ـــە کۆنتڕۆڵ ـــدوارد رۆس( ل ـــردۆزی )ئی ـــش: بی ـــەوەری دووەمی ت

ـــنیاز و  ـــام و پێش ـــدا: ئەنج ـــەوەری چوارەم ـــە ت ـــت. ل ـــۆ دەگرێ ـــدا لەخ ـــی کۆمەڵایەتی ـــە کۆنتڕۆڵ ـــزان ل ـــی خێ ڕۆڵ

ڕاســـپاردەکانی توێژینەوەکـــە خراونەتـــە ڕوو.

ڕۆڵی خێزان لە کۆنتڕۆڵی کۆمەڵایەتیدا

توێژینەوەیەکی تیۆریی شیکارییە

پ. د. سەلیم پەترۆس ئلیاس

زانکۆی سەلاحەددین/ کۆلێژی ئەدەبیات

بەشی کۆمەڵناسی

Selim.Elias@.su.edu.krd

جەعفەر رەسوڵ وسو 

زانکۆی سەلاحەددین/ کۆلێژی ئەدەبیات

بەشی کۆمەڵناسی

Jahfar.rasull@gmail.com



گۆڤاری ئەكادیمیای كوردی )ژماره 60( - 2024 362

پێشەکی

ئامرازەکانییـــەوە  هـــۆی  بـــە  کۆمەڵایەتـــی  کۆنتڕۆڵـــی   

دەکەوێتـــە نـــاو ڕەفتـــار و جووڵـــەی کۆمەڵایەتییـــەوە، زۆربـــەی 

ـــی  ـــی کۆنتڕۆڵ ـــە ئامرازەکان ـــن ل ـــە ڕوانی ـــی کۆمەڵگـــە ب پێودانگەکان

ـــراوە  ـــەر چـــاو گی ـــزان( لەب ـــەزراوەی )خێ ـــی دام ـــی، ڕۆڵ کۆمەڵایەت

ـــە ئامـــرازە گرنـــگ و بەرهەمدارەکانـــی کۆنتڕۆڵـــی  ـــە یەکێـــک ل و ب

کۆمەڵایەتـــی دێتـــە هەژمـــاردن. ئاســـتە جیـــاواز و لەیەکچووەکانـــی 

ـــە ئاســـتی پێشـــکەوتن و  ـــزان ل ـــوەری دەزگای خێ ـــە پێ کۆمەڵگـــە ل

ـــەم  ـــد ل ـــا چەن ـــە ت ـــاک ک ـــەکردنی ت ـــی و گەش ـــەی کۆمەڵایەت گەش

چوارچێوەیـــەدا دەردەکەوێـــت.

ــد  ــا چەنـ ــە تـ ــە کـ ــزان( ئەوەیـ ــە دەزگای )خێـ ــت لـ مەبەسـ

ـــی  ـــە کۆنتڕۆڵ ـــوە، چونک ـــدا بینی ـــی کۆمەڵایەتی ـــە کۆنتڕۆڵ ـــی ل ڕۆڵ

ـــزان  ـــەر خێ ـــەواوە ئەگ ـــود نات ـــت, یاخ ـــت نابێ ـــی دروس کۆمەڵایەت

ـــەی  ـــە کۆمەڵگ ـــش ل ـــت بەتایبەتی ـــۆی نەبینێ ـــەرەکیی خ ـــی س ڕۆڵ

کوردیـــدا. 

تەوەری یەکەم

کێشە و گرنگی و ئامانجەکانی توێژینەوەکە

١- ١- کێشەی توێژینەوەکە

ـــەدوای کێشـــەیەکدا دەســـت  ـــەڕان ب ـــە گ ـــەوە ب ـــردەی توێژین  ک

پـــێ دەکات. لـــە توێژینـــەوەی زانســـتیدا، کێشـــەی توێژینـــەوە، 

ــوان دوو  ــە نێـ ــەی لـ ــەو پەیوەندییـ ــی ئـ ــە چۆنیەتیـ ــە لـ بریتییـ

ــاری، ٢٠١٦: ل١٢٥(  ــە )زیبـ ــردا هەیـ ــان زیاتـ ــۆڕاو یـ گـ

 لـــە ســـەرەتای دروســـتبوونی کۆمەڵـــگای مرۆڤایەتییـــەوە، 

ـــووە  ـــەی ب ـــتەمە کۆمەڵایەتییەک ـــادی سس ـــی بنی ـــزان دەزگایەک خێ

ـــی  ـــی کۆمەڵایەت ـــی کۆنتڕۆڵ ـــتەمە ئەرک ـــەو سس ـــتنی ئ ـــۆ پاراس و ب

ـــی  ـــی ئەندامان ـــا چاودێریکردن ـــەش، وات ـــووە. ئەم ـــتۆ گرت ـــە ئەس ل

ـــە  ـــا و دابونەریت ـــە بەه ـــوون ب ـــەرەو پابەندب ـــتەکردنیان ب و ئاراس

کۆمەڵایەتییەکانـــەوە. خێـــزان وەک بـــوون و چالاکـــی و جووڵـــە 

کۆمەڵاتییەکانیـــەوە، ڕۆڵـــی کارای لـــە کۆنتڕۆڵـــی کۆمەڵاتیـــدا 

ـــەوە. ـــی خێزان ـــی تاکەکان ـــەروەردە و ڕاهێنان ـــەی پ ـــە ڕێگ ـــە ل هەی

 خێـــزان، وەک یەکێـــک لـــە ئامـــرازە یەکەمینـــە بەهێـــزەکان 

هەژمـــار دەکرێـــت، چونکـــە پێویســـتییەکی کۆمەڵایەتییـــە بـــۆ 

ســـەقامگیری و چەســـپاندن و پێشخســـتنی سیســـتەمی کۆمەڵایەتی 

ــێ  ـــی بەبـ ــی کۆمەڵایەت ــی کۆنتڕۆڵـ ــە وێناکردنـ ــگا، بۆیـ کۆمەڵـ

کایـــەی خێـــزان وەک سیســـتەمێک ناتوانرێـــت بونیـــاد بنرێـــت. 

ــاری  ــە ڕەفتـ ــت بـ ــت بکرێـ ــزان پەیوەسـ ــی خێـ ــتە ڕۆڵـ پێویسـ

ـــە  ـــراوە و گوێڕایەڵ ـــەروەردە ک ـــاک پ ـــر ت ـــی ت ـــە مانایەک ـــەوە؛ ب تاک

ـــت  ـــی تەندروس ـــار کۆمەڵگایەک ـــی، دوا ج ـــیاریی خێزانی ـــۆ هۆش ب

و ڕێکخـــراوی لـــێ دەکەوێتـــەوە. ئامـــاژە بـــۆ ڕۆڵـــی کۆنتڕۆڵـــی 

کۆمەڵایەتـــی وەک پێویســـتییەکی ســـەرەکی بـــە هـــۆی خێزانـــەوە، 

ــاو ئاگایـــی  ــە لەپێنـ ــتوونەکانی کۆمەڵگایـ ــا جێگیرکردنـــی سـ واتـ

ـــی و  ـــی و دەروون ـــە کۆمەڵایەت ـــانەوەی لایەن ـــۆ حەس ـــەکان ب تاک

...ەوە هتـــد.

١- ٢- گرنگیی توێژینەوەکە

 ئـــەم توێژینەوەیـــە هـــەوڵ دەدات تیشـــک بخاتـــە ســـەر 

لـــە ئامرازەکانـــی  ڕۆڵـــی خێـــزان وەک ئامرازێکـــی بەهێـــز 

ــی و  ــتنی کۆمەڵایەتـ ــاو ڕێکخسـ ــی، لەپێنـ ــی کۆمەڵایەتـ کۆنتڕۆڵـ

بەرهەمهێنانـــی ڕەفتـــار و ڕەوشـــت بەرزیـــی، کـــە تیایـــدا تـــاک 

ــەوە،  ــەکان دەبێتـ ــا کۆمەڵایەتییـ ــت و بەهـ ــری داب و نەریـ فێـ

ـــاری بەدەســـت دێنێـــت  ـــە کۆمەڵێـــک زانی لێـــرەدا ئـــەم توێژینەوەی

ــزان  ــە خێـ ــدان بـ ــر بایەخـ ــۆ زیاتـ ــک بـ ــە هاندەرێـ ــە دەبنـ کـ

ــەوەی  ــۆ ئـ ــەکان بـ ــی و نافەرمییـ ــەزراوە فەرمـ ــەن دامـ ــە لایـ لـ

بایەخـــی زیاتـــر بـــدەن بـــە خێـــزان بـــە مەبەســـتی ڕۆڵ گێـــڕان 

ــدا.  ــی کۆمەڵایەتیـ ــە کۆنتڕۆڵـ لـ

١- ٣- ئامانجی توێژینەوەکە

١- زانینی ڕۆڵی خێزان لە کۆنتڕۆڵی کۆمەڵایەتیدا.

١- ٤- ڕێبازی توێژینەوەکە

ڕێبـــاز: بریتییـــە لـــەو شـــێواز و هەنـــگاوەی کـــە پەیـــڕەو 

دەکرێـــت لەپێنـــاو گەیشـــن بـــە ئامانجێکـــی دیاریکـــراودا.

ــە  ــە یەکێکـ ــیکارییە کـ ــفیی شـ ــە، وەسـ ــازی توێژینەوەکـ ڕێبـ

لـــە ڕێبـــازە زانســـتییە گرنگـــەکان، توێـــژەر لـــە ڕێگەیـــەوە 

دەتوانێـــت دیـــاردە و کێشـــەکان بەتـــەواوی بناســـێت و بگاتـــە 

ـــی  ـــازە بەرچاوڕوون ـــەم ڕێب ـــەوە، ئ ـــەکانی توێژین ـــەری کێش چارەس

دەبەخشـــێتە توێـــژەر بـــۆ گەیشـــن بـــە دەرئەنجامەکانـــی 

 ,٢٠١7 ,Susanna Loeb and Others, et al(توێژینەوەکـــەی

)8 .p

)Role( یەکەم/ ڕۆڵ

)Role( یەکەم / ڕۆڵ

ـــراوی  ـــاری چاوەڕوانک ـــیل( ڕۆڵ ڕەفت ـــن میش ـــدی )دینک ـــە دی  ل

کەســـێکی خـــاوەن پێگەیـــە، پێگـــەی کۆمەڵایەتییـــش ئـــەو 

ئاماژەیـــە، کـــە سروشـــتی ڕۆڵـــی کۆمەڵایەتـــی دەستنیشـــان دەکات 

ـــە  ـــز ل ـــی بەهێ ـــی پەیوەندییەک ـــە بوون ـــاژە ب ـــێوەیەک، ئام ـــە ش ب

نێـــوان ڕۆڵ و پێگـــەی کۆمەڵایەتـــی بـــکات، هەروەهـــا هەمـــوو 

ـــی  ـــی کۆمەڵایەت ـــەرک و ماف ـــک ئ ـــی کۆمەڵێ ـــی کۆمەڵایەت ڕۆڵێک

ـــەن  ـــەو هەڵســـوکەوت و کرداران ـــەکان ئ ـــە؛ ئەرک دیاریکـــراوی هەی

ــان دەدات،  ــدا ئەنجامیـ ــی کۆمەڵایەتیـ ــی پەیوەندیـ ــە لەمیانـ کـ

ــی  ــە دوای جێبەجێکردنـ ــە لـ ــتانەن کـ ــەو پاداشـ ــش ئـ مافەکانیـ

ئەرکـــی چاوەڕوانکـــراو پێـــی دەدرێـــن )میشـــیل، ١٩8٠: ص٢٥٣ 

)٢٥٤ -

ــە  ــە کـ ــی وایـ ــۆنز( پێـ ــوت پارسـ ــرەوە، )تالکـ ــی تـ  لەلایەکـ

ڕۆڵ نموونـــەی ڕەفتـــاری ئاڵوگۆڕکـــراوە کـــە تـــاک بـــە دەســـتی 

دەهێنێـــت لـــە ڕێـــگای بەریەککەوتـــن و کارلێککردنـــی لەگـــەڵ 

ــوق، ١٩٩8: ٢8٦(. ــر )معتـ ــی تـ گروپەکانـ

ـــە  ـــە: ڕۆڵ بریتیی ـــی وای ـــۆن – ١٩٣٦( پێ ـــف لینت ـــا )ڕال هەروەه

لـــە کـــۆی مۆدێلـــە کولتوورییەکانـــی پەیوەســـت بـــە پێگەیـــەک 

و لـــە ئەنجامیشـــدا شـــێوەکانی تێگەیشـــن، بەهـــا و ئـــەو 

ــوو  ــان هەمـ ــێک، یـ ــۆ تاکەکەسـ ــگا بـ ــە کۆمەڵـ ــەی کـ ڕەفتارانـ

ــاوە  ــت هێنـ ــان بەدەسـ ــە پێگەیەکیـ ــانەی کـ ــە کەسـ ــەو تاکـ ئـ

.)١٢٣  :٢٠٠٣ دەگرێتەوە)ســـازگارا، 

ـــک  ـــە کۆمەڵێ ـــە ل ـــەدا، بریتیی ـــەم توێژینەوەی ـــەی ڕۆڵ ل  پێناس

ــان  ــزان ئەنجامیـ ــە خێـ ــی کـ ــتەکردن و ڕێنمایـ ــی و ئاراسـ چالاکـ

دەدات لەپێنـــاوی ڕێکخســـن و کۆنتڕۆڵـــی کۆمەڵایەتیـــدا.

)Family( دووەم / خێزان

سیســـتەمی  ســـەرەکیی  بنیـــادی  دەزگایەکـــی  خێـــزان:   

کۆمەڵایەتییـــە، کۆمەڵـــگا بەبـــێ خێـــزان دروســـت نابێـــت. چونکـــە 

ئەرکـــە ناوەڕۆکییەکانـــی تـــاک و کۆمەڵگـــە هەڵدەســـوڕێنێ، 

بوونەوەرێکـــی  کـــە  بەرجەســـتەیە  لـــەوەدا  ڕۆڵـــی خێـــزان 

ـــۆ بوونەوەرێکـــی کۆمەڵایەتیـــی  ئەندامی)بایۆلۆگـــی( دەگۆڕێـــت ب

ــردن  ــۆی پەروەردەکـ ــە هـ ــەی، بـ ــتی کۆمەڵگاکـ ــاوەن سروشـ خـ

کۆنتڕۆڵـــی  پێوەرەکانـــی  فێرکردنـــی  و  ئاراســـتەکردنەوە  و 

ل٥(.  :٢٠٠7 کۆمەڵایەتی)خلیـــل، 

ــە ڕووی  ــەس لـ ــۆ تاکەکـ ــە بـ ــرین ژینگەیـ ــزان وەک باشـ  خێـ

ــن  ــتی و پێزانیـ ــی و خۆشەویسـ ــری و گرنگـ ــی چاودێـ دابینکردنـ

ئـــەم  هەمـــوو  ئەگـــەر  بەخۆبـــوون،  متمانـــە  و  ئارامـــی  و 

ــتانە بەردەســـت بـــن، کۆمەڵگـــە دەتوانێـــت تاکەکانـــی بـــە  شـ

هۆشـــیارییەوە بەدەســـت بهێنێـــت، و کـــە بتوانـــن بەرپرســـیارێتیی 

ـــە  ـــان بگرن ـــەرکەوتووی خۆی ـــی س ـــتیی کۆمەڵایەتی ـــی ڕاس بنیاتنان

ئەســـتۆ )ســـلمان، ١٩8٥: ص٦٣(.

 خێـــزان چوارچێوەیەکـــی گشـــتییە بـــۆ ڕێکخســـتنی ڕەفتـــاری 

ـــەوە  ـــە نەوەیەک ـــوورە ل ـــتنەوەی کولت ـــۆکاری گواس ـــەکان، و ه تاک

ـــة  ـــە )نخب ـــی دابونەریت ـــەرچاوەی بنەڕەت ـــر، و س ـــی ت ـــۆ نەوەیەک ب

ـــن، ١٩٩٩: ص١٠(. ـــن المختصی م

ــە  ــەم دەزگا کۆمەڵایەتییەیـ ــەدا، ئـ ــەم توێژینەوەیـ ــزان لـ  خێـ

ــتییە  ــتۆ و پێویسـ ــە ئەسـ ــە پەروەردەکردنـــی مـــرۆڤ دەگرێتـ کـ

جۆراوجۆرەکانـــی بـــۆ دابیـــن دەکات و فێـــری زمـــان، داب، 

نەریـــت، ڕێســـا و بەهـــا کۆمەڵایەتییەکانـــی دەکات، بـــە مەبەســـتی 

ـــە  ـــاوی ئاوێت ـــە پێن ـــاو ل ـــەند و گونج ـــاڕی پەس ـــی ڕەفت ئەنجامدان

بـــوون لەگـــەڵ ژینگـــەی کۆمەڵایەتـــی و پاراســـتنی ئاشـــتیی 

ــی. کۆمەڵایەتـ

)Social Control ( سێیەم / کۆنتڕۆڵی کۆمەڵایەتی

 کۆنتڕۆڵـــی کۆمەڵایەتـــی بریتییـــە لـــە کۆمەڵێـــک یاســـا و 

پێـــوەری فەرمـــی و نافەرمـــی ڕێکخـــراو بـــۆ ڕەفتـــاری مرۆیـــی، 

کار دەکات لەســـەر ڕێکخســـن و ئاراســـتەکردنی رەفتـــاری تـــاک 

لەمیانـــەی دیاریکردنـــی کۆمەڵێـــک لـــە ئامرازەکانـــی شـــێوازی 

رەفتـــاری قبوڵکـــراو و قبوڵنەکـــراوی کۆمەڵایەتی)الســـیفانی،٢٠٢٠: 

.)٥7٢

ــە  ــە لـ ــی، بریتییـ ــدوارد ڕۆس( کۆنتڕۆڵـــی کۆمەڵایەتـ  لای )ئیـ

ـــتدار  ـــی مەبەس ـــی کۆمەڵایەتی ـــەرداگرتن و زاڵبوونێک ـــت بەس دەس

کـــە هەڵدەســـتێ بـــەکارە دیاریکراوەکـــەی لـــە کۆمەڵـــگادا 

)غیـــث، ١٩8٩: ٤١8(.

هەروەهـــا )هۆلنـــج شـــید( پێناســـەی کـــردووە بـــەوەی 

ــا  ــی بەهـ ــی جێبەجێکردنـ ــی کۆمەڵایەتـ ــت: کۆنتڕۆڵـ ــە دەڵێـ کـ

ــێکی  ــوان کەسـ ــدی نێـ ــە پەیوەنـ ــتانەیە کـ ــت و پەیوەسـ پێویسـ

ــر  ــدەکات، دواتـ ــەدا دیاریـ ــێکی دیکـ ــەڵ کەسـ ــراو لەگـ دیاریکـ

ـــەو  ـــاو ئ ـــە ن ـــەدا دەچن ـــە کۆمەڵگ ـــەکان ل ـــروپ و چین ـــە گ بیرۆک

)٤7  :١٩8٢ دیاریکراوە)جابـــر،  پەیوەندییـــە 

 کۆنتڕۆڵـــی کۆمەڵایەتـــی لـــەم توێژینەوەیـــەدا، بریتییـــە لـــە 

ــان  ــزان بەکاریـ ــە خێـ ــراز کـ ــێواز و ئامـ ــکار و شـ ــک ڕێـ کۆمەڵێـ

ـــاری  ـــتنی ڕەفت ـــردن و ڕێکخس ـــی پەروەردەک ـــە ئامانج ـــێ ب دەهێن

مـــرۆڤ، لـــە پێنـــاوی بەدیهێنانـــی ئاســـایش و ســـەقامگیریی 

کۆمەڵگـــە.

تەوەری دووەم: بیردۆزی کۆنتڕۆڵی کۆمەڵایەتی

 ڕۆس )Ross( پێـــی وایـــە کـــە لەنـــاو دەروونـــی مـــرۆڤ 

چـــوار سروشـــت هەیـــە کـــە ئەمانـــەن )بەشـــداریکردن، توانـــای 

ـــەوەی  ـــی و کاردان ـــوون، هەســـتکردن بەدادپەروەری بەکۆمەڵایەتیب

ـــرۆڤ  ـــۆ م ـــی ب ـــتەمێکی کۆمەڵایەت ـــتانە سیس ـــەم سروش ـــاک(. ئ ت

دادەمەزرێنـــێ لەســـەر بنەمـــای ئاڵوگـــۆڕی کۆمەڵایەتـــی نێـــوان 

 Ross, 1901:(تاکەکانـــی کۆمەڵـــگا بـــە شـــێوەی خۆشەویســـتی

.)12-18

ـــی  ـــی کۆمەڵایەت ـــی کۆنتڕۆڵ ـــە بابەت ـــردۆزی )ڕۆس- Ross( ل  بی

ــتکارییەکان و  ــەرە ڕەوشـ ــوان فاکتـ ــی نێـ ــی جیاوازیکردنـ لەمیانـ

ـــەی )ڕۆس- Ross(ە  ـــە ڕوانگ ـــت. ل ـــەکان هەڵدەقوڵێ کۆمەڵایەتیی

ـــتییانەی  ـــتە سروش ـــەو ڕەوش ـــن ل ـــتییەکان بریتی ـــەرە ڕەوش وە فاکت

ـــەن:- ـــە ئەمان ـــە ک ـــان هەی ـــەکان بوونی ـــوو تاک ـــە لای هەم ک

لـــە  بەشـــداریکردن،  و  یەکـــەم:- هاوســـۆزی   سروشـــتی 

ســـەرەتاوە ئـــەم هاوســـۆزییە لـــە نێـــو خێزانـــەوە لـــە ئەرکـــی 

ـــتی  ـــە خۆشەویس ـــر ب ـــێ دەکات، دوات ـــت پ ـــتنەوە دەس وەچەخس

و پەیوەنـــدی، دواتـــر ســـنووری خێـــزان تێدەپەڕێنێـــت بـــۆ 

تاکەکانـــی تـــر و بـــۆ کۆمەڵگـــە، وا لـــە تـــاک دەکات دووری لەگـــەڵ 

تاکەکانـــی تـــر نەهێڵێـــت و هاوســـۆز بێـــت و لەگەڵیـــان ئـــارام 

بێـــت لـــە مامەڵـــە و پەیوەنـــدی ڕۆژانـــەی و گیانـــی هـــاوکاری 

ــتنە نەبەزێنیـــت،  لـــە ناخیـــدا بێـــت و ســـنووری ئـــەم ڕێکخسـ

کـــە کۆمەڵگـــە داینـــاوە، ئـــەم سروشـــە لای )ئیـــدوارد ڕۆس( 

ـــایش و  ـــە ئاس ـــە بگەیەنێت ـــەوەی کۆمەڵگ ـــۆ ئ ـــکەرە ب ـــگا خۆش ڕێ

ــەنگی. هاوسـ

ــای  ــە واتـ ــوون، بـ ــای بەکۆمەڵایەتیبـ ــتی دووەم: توانـ سروشـ

ـــتی  ـــژی و پێویس ـــا ب ـــە تەنی ـــت ب ـــاک ناتوانێ ـــە ت ـــت، ک ـــەوە دێ ئ

بـــە کۆمەڵبـــوون هەیـــە لەگـــەڵ تاکەکانـــی تـــردا. ئەمـــەش 

ـــتنی  ـــوون، بەس ـــەڵ ب ـــۆ کۆم ـــرۆڤ ب ـــە هـــزری م ـــەر ل ـــە پاڵن دەبێت

ـــۆی  ـــە ه ـــردن دەبێت ـــتەوخۆ و کارک ـــی ڕاس ـــی کۆمەڵایەت پەیوەندی

پارێـــزگاری لـــە سیســـتەمە کۆمەڵایەتییـــەکان. 

 لـــە هەمـــان کاتـــدا بچێتـــە ژێـــر بـــاری ئـــەو کۆنتڕۆڵـــە 

ــەری ڕێـــک  ــە سـ ــاوە و لـ ــە داینـ ــە کۆمەڵگـ ــەی کـ کۆمەڵایەتییـ

کەوتـــوون، لـــە پێنـــاو بەردەوامبوونـــی کۆمەڵبـــوون و مانـــەوە 

و پێکەوەژیـــان و رێزگرتـــن، دواتـــر بەگوێـــرەی پێشـــکەوتنە 

کۆمەڵایەتییـــەکان لـــە ناوەڕۆکـــی ئـــەم پڕۆســـەیە ئـــاوەز هاتـــە 

پێشـــەوە و شـــوێنی ڕەمەکیی)سروشـــی( گرتـــەوە، لێـــرەوە تاکـــەکان 

گرنگیـــی کۆمەڵبوونیـــان بـــۆ دەرکـــەوت، کـــە بەرژەوەنـــدی کۆیـــان 

ــوو،  ــەوەی پێشـ ــرە لـ ــی جیاوازتـ ــەش قۆناغێکـ ــەوە، ئەمـ دەکاتـ

کۆمەڵبـــوون، دەبێتـــە هـــۆی دروســـتبوونی دەزگا و ڕێکخـــراوی 

ــەت. ــتبوونی دەوڵـ ــگ و دروسـ ــۆر و هەمەڕەنـ جۆراوجـ

ــەم  ــە، ئـ ــە دادپەروەرییـ ــتکردن بـ ــێیەم: هەسـ ـــی سـ سروش

پێکبەســـتنەوەی  لەســـەر  دەکات،  تـــاک  لـــە  کار  سروشـــتە 

ـــش،  ـــی تری ـــۆی و تاکەکان ـــی خ ـــی پێدانەکان ـــدی و گرنگ بەرژەوەن

ــاک چـــۆن بەرژەوەنـــدی و ئارەزووەکانـــی خـــۆی دەبینێـــت،  تـ

ـــت،  ـــەروەر بێ ـــت و دادپ ـــر ببینێ ـــی ت ـــۆ خەڵک ـــاواش ب ـــتە ئ پێویس

ـــەوە  ـــاک دوور بخات ـــەوەی ت ـــەر ئ ـــتە کار دەکات لەس ـــەم هەس ئ

ــر. ئەمـــەش  لـــە دەســـتدرێژکردن بـــۆ ســـەر مافـــی ئەوانـــی تـ

پاڵنەرێکـــە بـــۆ تاکـــەکان تـــا هەســـت بـــە بوونـــی ئـــەم ئـــازارە 

ــت و  ــت دەبێـ ــتەیان دروسـ ــێکی جەسـ ــە بەشـ ــە لـ ــەن، کـ بکـ

ئـــەم هەســـتەیان لا دروســـت بێـــت، کـــە ئـــازار بەکەســـانی تـــر 

نەگەیەنـــن، هەســـتکردن بـــە گرنگیـــی دادپـــەروەری پـــاڵ بـــە 

ـــی  ـــدی و ئارەزووەکان ـــی بەرژەوەن ـــۆ کۆنتڕۆڵ ـــت، ب ـــەوە دەنێ تاک

بەرامبـــەر بەرژەوەنـــدی و گرنگـــی پێدانەکانـــی تاکەکانـــی تـــر 

و، خۆویســـتی خـــۆی بخاتـــە لایەکـــەوە، لـــە پێنـــاو بەدیهێنانـــی 

دادپـــەروەری و ئـــەوەی بـــۆ خـــۆی پێـــی خۆشـــە بـــۆ ئەوانـــی 

ـــاک،  ـــە ت ـــت، ک ـــەوە دەگەیەنێ ـــە ئ ـــت، ئەم ـــی خـــۆش بێ ـــش پێ تری

تاکەکانـــی تـــری لـــە هزردایـــە، 

ئەمە یارمەتیدەرە بۆ بڵاوکردنەوەی جێگیریی کۆمەڵایەتی.

سروشـــتی چـــوارەم: هەســـتی کاردانـــەوە: جۆرێکـــە لـــە 

جۆرەکانـــی ڕەفتـــاری مـــرۆڤ و هەســـتکردنیەتی بـــە ئازارێـــک 

ـــت و چـــۆن  ـــە شـــوێنێکی جەســـتەی دروســـت دەبێ ـــە ل ـــک ک کاتێ

ـــتەی  ـــەم ســـێ سروش ـــک ئ ـــە کاتێ ـــی وای ـــۆی، )ڕۆس( پێ ـــت ب دەبی

ــر و  ــە ڕێگـ ــوون و نەبوونـ ــەس نەبـ ــدا بـ ــە پێشـ ــران لـ ــاس کـ بـ

ــە  ــرش نەکەنـ ــەوەی، هێـ ــەکان لـ ــاری تاکـ ــی ڕەفتـ کۆنرۆڵکردنـ

ـــەم  ـــە بەربەســـتیان، ئ ـــە دەبێت ـــەوا تۆڵ ـــر، ئ ـــی ت ـــی ئەوان ســـەر ماف

سروشـــتە نزیکـــە لـــە تۆڵـــە، بنەمـــای چـــاو بـــە چـــاو، ددان بـــە 

ددان تایبەتمەندییەکـــی ئـــاکاری هەیـــە و لایەنگیـــری یەکســـانی 

ـــە مافـــە  ـــە ڕێـــگای پشـــتگیریکردنی ل ـــە نێـــوان خەڵـــک، ل دەکات ل

ــوازی  ــری داخـ ــا لایەنگیـ ــەنگەکان، هەروەهـ ــتییە هاوسـ سروشـ

لاوازەکان دەکات، لـــە دژی ئەوانـــەی کۆنتڕۆڵـــی هێـــز دەکـــەن، 

ـــە  ـــت، ل ـــار دەکرێ ـــەرەکی هەژم ـــی س ـــە هۆکارێک ـــەوە ب ـــەر ئ لەب

ـــا  ـــک بنەم ـــەک، کۆمەڵێ ـــەر کۆمەڵگەی ـــتەم. لەه ـــایش و سیس ئاس

هـــەن بـــۆ وەڵامدانـــەوەی ڕفتـــار، بۆیـــە )ڕۆس( وای دەبینێـــت، 

ـــەوەی  ـــەوە، کاردان ـــارەی کاردان ـــرا لەب ـــاس ک ـــەوەی ب ـــەرەڕای ئ س

تاکـــە، کـــە بـــە تەنیـــا پێـــی هەڵدەســـتێت، لـــە پێنـــاو تۆڵـــە و 

ــە  ــی کۆمەڵگـ ــردەی کۆمەڵایەتیـ ــەردەم کـ ــر، لەبـ ــە ڕێگـ دەبێتـ

ــا و  ــت و یاسـ ــەی نەریـ ــە ڕێگـ ــردارە، لـ ــەم کـ ــان بـ ــە هەڵسـ لـ

دەســـەڵاتەوە.

ـــان  ـــگاکان پەرەی ـــد کۆمەڵ ڕۆس)Ross( وا دەبینـــێ کـــە هەرچەن

ـــی  ـــدی خودی ـــەوە و بەرژەوەن ـــتانە لاواز دەبن ـــەم سروش ـــەند ئ س

زاڵ دەبێـــت. لێـــرەدا کۆمەڵـــگاکان ناچـــار دەبـــن کـــە پەنـــا بـــۆ 

ــی  ــی پەیوەندیـ ــۆ کۆنتڕۆڵکردنـ ــەن بـ ــتکرد ببـ ــی دەسـ کۆنتڕۆڵـ

ـــەوەی  ـــۆ دۆزین ـــەن ب ـــۆکار ه ـــن ه ـــا چەندی ـــەکان. وات ـــوان تاک نێ

پەرەســـەندنی  و  کۆمەڵایەتـــی  کۆنتڕۆڵـــی  بـــۆ  پێویســـتی 

ئامرازەکانـــی وک )زیادبوونـــی قەبـــارەی دانیشـــتووان، لاوازبوونـــی 

سروشـــتەکان و ســـەرهەڵدانی تیـــرە و خێڵـــی نـــوێ.

کۆنتڕۆڵـــی  ئامرازەکانـــی   )  -  Rossڕۆس( تێڕوانینـــی  بـــە 

ــای  ــتەم و بەهـ ــە سیسـ ــە لـ ــا نموونـ ــە جۆرەهـ ــی لـ کۆمەڵایەتـ

ـــی  ـــەقامگیریی و یەکگرتن ـــەر س ـــە س ـــە کار دەکات ـــی ک کۆمەڵایەت

.)Ibid, P89(ــوارەوە ــەی خـ ــن لەمانـ ــە بریتیـ ــی. کـ کۆمەڵایەتـ

١- یاســـا ٢- نەریـــت ٣- ئاییـــن ٤- ڕای گشـــتی ٥- پـــەروەردە: 

 أ- خێـــزان، ب- قوتابخانـــە ٦- ڕۆشـــنگەری ٧- بیروبـــاوەڕ ٨- 

ـــا  ـــاڵا ١٠- بەه ـــایەتیی ب ـــەی کەس ـــی ٩- نمون ـــتی کۆمەڵایەت سروش

کۆمەڵایەتییـــەکان ١١- ئەندێشـــە ١٢- دەســـتەبژێر ١٣- هونـــەر 

١٤- سرووتـــە کۆمەڵایەتییـــەکان ١٥- توخمـــە ڕەوشـــتکارییەکان.

)ڕۆس- Ross( ئەمانـــەی نـــاو نابـــوو ئامرازەکانـــی کۆنتڕۆڵـــی 

ـــی لای )ڕۆس-  ـــی کۆمەڵایەت ـــەوە کۆنتڕۆڵ ـــەر ئ ـــی، لەب کۆمەڵایەت

ــرێ،  ــۆ دەگـ ــی لەخـ ــی کۆمەڵایەتیـ ــار و پابەندکردنـ Ross( فشـ

یاســـا  دەســـەڵاتی  کۆمەڵایەتیـــی  کۆنتڕۆڵـــی  ئامرازەکانـــی 

ـــێ،  ـــە لادەرەکان دەنوێن ـــەر تاک ـــی لەس ـــەکان و کۆمەڵایەت ئاکاریی

ـــزان  ـــەر خێ ـــا ئەگ ـــە ج ـــە مرۆییەکان ـــی گروپ ـــەڵاتە ماف ـــەم دەس ئ

بێـــت، یـــان قوتابخانـــە یـــان هـــەر دەســـتەیەکی کۆمەڵایەتـــی 

ـــی و ڕێســـای  ـــە سیســـتەمی کۆمەڵایەت ـــەم دەزگایان ـــە ئ ـــر، چونک ت

ڕەفتارســـازی تایبەتییـــان هەیـــە و بەگوێـــرەی ئـــەوان هەنـــگاو 

دەنێـــت. هـــەر لادانێـــک لێیـــان دووچـــاری ڕیســـواکردن و 

ســـووکایەتی پێکردنـــی کۆمەڵایەتـــی دەبنـــەوە، لـــە پێنـــاو 

ئەوەشـــدا تاکەکانـــی کۆمەڵگـــە هەوڵـــی پاراســـتنیان دەدەن 

 )Ross -لـــە ترســـی زەبروزەنـــگ. لـــە لایەکـــی دیکـــەوە )ڕۆس

ـــە  ـــە ک ـــی وای ـــی دەدات و پێ ـــتەمی کۆمەڵایەتی ـــە سیس ـــاژە ب ئام

بریتییـــە لـــە تەونـــی کۆمەڵایەتیـــی، کـــە ڕێـــی خـــۆش کـــردووە 

بـــۆ ئەرکێکـــی کۆمەڵایەتـــی گرنـــگ. )ڕۆس- Ross( پێـــی وایـــە 

کۆمەڵایەتـــی  چاودێرییەکـــی  کۆمەڵایەتـــی  کۆنتڕۆڵـــی  کـــە 

مەبەســـتدارە، پێیویســـتییەکی کۆمەڵایەتییـــە کـــە گوزارشـــت 

لـــە بەهـــا ئەخلاقییـــەکان دەکات وەک هێزێکـــی کاریگـــەر بـــۆ 

)Ibid, P41(بەدەســـتهێنانی ئارامـــی و جێگیریـــی لـــە کۆمەڵگـــەدا

ـــە  ـــی ل ـــی کۆمەڵایەت ـــەی )ڕۆس- Ross( وە، کۆنتڕۆڵ ـــە ڕوانگ ل

بنەڕەتـــدا پشـــت بـــە بیرۆکـــەی یاســـای سروشـــتی دەبەســـتێت، 

کـــە ئەویـــش پشـــت بـــە سروشـــتی مرۆیـــی دەبەســـتێت کـــە 

ـــە  ـــت ک ـــە، و وایدەبینێ ـــی چاک ـــتێکی کۆمەڵایەت ـــە سروش ـــی وای پێ

ـــە بەڵکـــو بەدەســـتهێنراوە  ـــی سروشـــتیی نیی سیســـتەمی کۆمەڵایەت

ـــەوە  ـــبینی ئ ـــز پێش ـــتێت و هەرگی ـــڕۆڵ دەبەس ـــە کۆنت ـــت ب و پش

ــت،  ــتەم بێـ ــێ سیسـ ــت بـ ــەک هەبێـ ــە کۆمەڵگەیـ ــت کـ ناکرێـ

ـــی  ـــی کۆمەڵایەت ـــە پڕۆســـەی کۆنتڕۆڵ ـــە ک ـــی وای )ڕۆس- Ross( پێ

پێویســـتە بـــۆ پتەوکردنـــی ژیانـــی کۆمەڵایەتـــی. کۆمەڵگـــە لـــە 

بزوتنەوەیەکـــی پەرەســـەندوو و پێشـــکەتووی بەردەوامدایـــە، 

ئـــەوەش دەبێتـــە هۆکارێـــک بـــۆ نوێکردنـــەوەی کۆنتڕۆڵـــی 

ـــەڵ  ـــەوەی لەگ ـــۆ ئ ـــەیی ب ـــێوەیەکی هەمیش ـــە ش ـــی ب کۆمەڵایەت

پەرەســـەندنەکان بگونجـــێ کـــە لـــە کۆمەڵگـــەدا ڕوو دەدەن 

.)Ibid, P13(

تەوەری سێیەم / ڕۆڵی خێزان لە کۆنتڕۆڵی کۆمەڵایەتیدا

 )Family(١- خێزان

ــە   خێـــزان بچووکریـــن و ســـەرەکیرین یەکـــەی کۆمەڵایەتییـ

بەتایبەتیـــش لـــە کۆمەڵگـــەی کوردیـــدا، لـــە باوەشـــی خێزانـــدا 

پڕۆســـەی بەکۆمەڵایەتییبـــوون)Socialization( بـــۆ هـــەر یەکێـــک 

ــدا  ــە لەمیانیـ ــن، کـ ــام دەدرێـ ــە ئەنجـ ــی کۆمەڵگـ ــە تاکەکانـ لـ

ـــی  ـــۆ بوونەوەرێک ـــی ب ـــی ئەندام ـــە بوونەوەرێک ـــۆڕێ ل ـــاک دەگ ت

کۆمەڵایەتـــی، تیایـــدا فێـــری زمـــان و هەڵمژینـــی توخمەکانـــی 

کولتـــووری کۆمەڵایەتـــی دەبێـــت. 

خێـــزان چوارچێوەیەکـــی گشـــتییە بـــۆ ڕێکخســـتنی ڕەفتـــاری 

ـــەوە  ـــە نەوەیەک ـــوورە ل ـــتنەوەی کولت ـــۆکاری گواس ـــەکان، و ه تاک

بـــۆ نەوەیەکـــی تـــر، و ســـەرچاوەیەکی بنەڕەتـــی و گرنگـــی 

ـــی  ـــی کۆنتڕۆڵ ـــە ئامرازەکان ـــەرەکییە ل ـــی س ـــە ئامرازێک ـــە، ک نەریت

ــن، ١٩٩٩: ١٠(.  ــن المختصیـ ــة مـ کۆمەڵایەتی)نخبـ

ـــی  ـــدن و کۆنتڕۆڵ ـــی پێگەیان ـــن دامەزراوەکان ـــزان بەگرنگری  خێ

ڕێگەیـــەوە  لـــەو  تاکـــەکان  کـــە  دادەنرێـــت،  کۆمەڵایەتـــی 

ـــر  ـــە ژێ ـــەوە، ل ـــۆ دەگوازێت ـــان ب ـــای کۆمەڵگەی ـــت و بەه دابونەری

ـــەوە  ـــە خێزان ـــداڵ ل ـــی من ـــە قۆناغـــی یەکەمـــی ژیان ڕۆشـــنایی ئەم

دەســـت پـــێ دەکات، منـــداڵ لەوێـــدا هۆشـــیاری ئـــەوەی لـــێ 

دروســـت دەبێـــت کـــە بوونەوەرێکـــی زینـــدووی خـــاوەن 

ــارەی ئـــەو ناوەنـــدە  ــیاری لەبـ ــا هۆشـ بوونـــی خۆیەتـــی، ئینجـ

کۆمەڵایەتییـــەی کـــە تێیـــدا دەژی پەیـــدا دەکات( زیبـــاري، ٢٠٠8: 

.)٣٢

ـــزان  ـــە، خێ ـــی جیهانیی ـــتییەکەی چەمکێک ـــا گش ـــە مان ـــزان ل  خێ

ـــدەرەوەی  ـــە وەڵام ـــە، چونک ـــی هەی ـــوێنێکدا بوون ـــوو ش ـــە هەم ل

مرۆڤایەتـــی  ســـەرجەم  بـــۆ  کـــە  پێداویســـتییە  کۆمەڵێـــک 

هاوبەشـــن. تاکەکانـــی کۆمەڵگـــە لـــە خێزانـــەوە ژیـــان دەســـت پـــێ 

ـــەوەی  ـــەرارە و لەبەرئ ـــەر ق ـــی ب ـــە پەیوەندی ـــک ل ـــەن، تۆڕێ دەک

ئـــەم یەکـــە کۆمەڵایەتییـــە گرینگییەکـــی زۆری لـــە ژیانـــی 

ـــی  ـــی کۆمەڵایەت ـــە دامەزراوەیەک ـــان ب ـــە، کۆمەڵناس ـــدا هەی مرۆڤ

ـــک  ـــادەکان و زۆرێ ـــە بونی ـــەوەی ک ـــەڵ ئ ـــەن. لەگ ـــاوزەدی دەک ن

ــۆ  ــەوە بـ ــە کۆمەڵگەیەکـ ــە لـ ــزان لەوانەیـ ــی خێـ ــە ئەرکەکانـ لـ

ـــە هێشـــتا  ـــەی ک ـــەو خاڵ ـــەڵام ئ ـــن، ب ـــی دیکـــە بگۆڕی کۆمەڵگەیەک

ـــووە و  ـــک هات ـــەکان پێ ـــە خێزان ـــە کۆمەڵگـــە ل ـــە ک واقیعـــی ئەوەی

ـــێ  ـــت پ ـــان دەس ـــەوە ژی ـــە خێزان ـــە ل ـــی کۆمەڵگ ـــەی تاکەکان زۆرب

دەکەن)موحســـینی، ٢٠٠٢: ٣7٩(.

بـــە پڕۆســـەی  ئەرکـــی ســـەرەکی کۆمەڵایەتیـــی خێـــزان 

خێـــزان  پەیوەســـتە،  منداڵـــەوە  کۆمەڵایەتیـــی  پێگەیاندنـــی 

بریتییـــە لـــە یەکەمیـــن قوتابخانـــەی منـــداڵان و یەکەمیـــن 

ـــە  ـــێوەیەکی کۆمەڵایەتییان ـــە ش ـــداڵان ب ـــاری من ـــە ڕەفت ـــۆکارە ک ه

ڕەنگڕێـــژ دەکات. منـــداڵ کـــە لەدایـــک دەبێـــت بوونەوەرێکـــی 

ـــی  ـــەک و ئامادەباش ـــدێ ڕەم ـــە هەن ـــە ل ـــە بێجگ ـــۆژی ڕووت بایۆل

هیـــچ شـــتێک دەربـــارەی کۆمـــەڵ و دابونەریـــت و ئاکارەکانـــی 

ـــو  ـــە نێ ـــی ل ـــی ژیان ـــە ئەنجام ـــەدوای ڕۆژ ل ـــەڵام ڕۆژ ب ـــێ، ب نازان

خێزانـــدا شـــارەزایی و زانیـــاری لەبـــارەی کۆمـــەڵ و زمـــان و 

ـــدا دەکات،  ـــی پەی ـــی کۆمەڵایەت ـــلاق و دابونەریت ـــی و ئەخ ئایینی

ـــۆ بوونەوەرێکـــی  ـــەوە ب ـــە بوونەوەرێکـــی بایۆلۆژیی و وردە وردە ل

کۆمەڵایەتـــی دەگۆڕێت(عزیـــز، ٢٠١٦: ٣٠(.

ـــوای  ـــتنەوەیە. خ ـــزان وەچەخس ـــی خێ ـــن ئەرکەکان ـــە گرنگری  ل

ــکان و  ــەلای دایـ ــی لـ ــی و باوکایەتـ ــی دایکایەتـ ــەورە ڕەمەکـ گـ

بـــاوکان دروســـت کـــردووە بـــۆ پاراســـتنی ڕەگـــەزی مرۆیـــی و 

ـــی  ـــی پێدان ـــا. نهێن ـــی دونی ـــە ژیان ـــژەدان ب ـــۆ درێ ـــوون ب بەردەوامب

ئـــەم ڕەمەکـــە زگماکییـــە بـــە بـــاوان بریتییـــە لـــە ئاســـانکردنی 

ئارامگرتـــن لەســـەر پەروەردەکـــردن و پێگەیاندنـــی منداڵـــەکان 

ـــن  ـــە ئارامگرت ـــە، لەوانەی ـــەم ڕەمەکان ـــێ ئ ـــون. بەب ـــێ ماندووب بەب

ــت،  ــتەم بێـ ــتێکی ئەسـ ــەکان شـ ــی مناڵـ ــەر پەروەردەکردنـ لەسـ

بـــە تایبەتـــی مـــاوەی ئـــەو پەروەردەکردنـــە دەگاتـــە زیاتـــر لـــە 

ــەواد، ٢٠٢٠: ١٣٦(. ــاڵ (عەبدولجـ بیســـت سـ

ـــن  ـــەوە دەدەن گرنگری ـــاژە ب ـــەوەکان ئام ـــە توێژین ـــدێ ل  هەن

ــای  ــک بەهـ ــی کۆمەڵێـ ــە پێدانـ ــە لـ ــزان بریتییـ ــی خێـ ڕۆڵەکانـ

گـــەورە بـــە منداڵەکانیـــان لـــەو بەهایانـــەش: بەهـــای ئایینـــی 

و ئاکاریـــی و بەهـــای دەســـتپاکی و ڕاســـتگۆیی، وێـــڕای بەهـــا 

کۆمەڵایەتییەکانـــی وەک هـــاوکاری و بەشـــداری و ڕاســـگۆیی 

و خۆشویســـتنی ئەوانـــی دیکـــە و کۆمەڵێـــک بەهـــای کەســـی 

بەهـــای  خاکێتی)التواضـــع(،  و  نەرمونیانـــی  و  ســـۆزداری  و 

نیشـــتیمانی وەک خۆشەویســـتی و هۆگـــری بـــۆ نیشـــتمان و 

شـــانازیکردن بـــە ناســـنامە و ئـــازادی، کـــە ئەمانـــە هەموویـــان 

دەبنـــە هـــۆی هاوئەرکـــی و کۆنتڕۆڵـــی کۆمەڵایەتـــی و خەمخـــۆری 

ــو، ٢٠٠٤: ٦(. ــتمان( ابوحلـ ــەل و نیشـ ــکەوتنی گـ ــۆ پێشـ بـ

 پـــەروەردەی منـــداڵ لەنـــاو خۆیـــدا دەکرێتـــە ســـێ بـــەش: 

ســـێیەم  فێرکردنـــە،  دووەم  بەخێوکردنـــە،  یەکـــەم  بەشـــی 

پەروەردەکردنـــە. بەخێوکـــردن لـــە پڕۆســـەی پەیدابوونـــی کۆرپەلـــە 

هـــەر لـــە ڕۆژی یەکەمـــی نـــاو ســـکی دایکیـــەوە دەســـت پـــێ 

ـــک  ـــە دای ـــە ل ـــەواو دەکات و کۆرپ ـــگ ت ـــۆ مان ـــو ن دەکات تاوەک

ـــاوەڕ  ـــە سســـتەمێکی دیاریکـــراوی ب ـــە ل دەبێـــت. فێرکـــردن، بریتیی

ـــەوە،  ـــداڵ دەگوازێت ـــۆ من ـــەوە ب ـــک و باوک ـــە دای ـــە ل ـــی ک و توانای

ـــا  ـــتنی، هەروەه ـــۆ ڕۆیش ـــدان ب ـــان، یارمەتی ـــی زم ـــو: فێرکردن وەک

ــرۆڤ و  ــی مـ ــەڵ ژیانـ ــاو لەگـ ــوکەوتی گونجـ ــی هەڵسـ فێرکردنـ

ـــەن  ـــی تەم ـــی قۆناغەکان ـــاری بەپێ ـــتنەوەی وردە وردەی زانی گواس

ـــۆی  ـــەری خ ـــای دەوروب ـــە دونی ـــەوەی ل ـــۆ ئ ـــداڵ، ب ـــای من و توان

شـــارەزا بێـــت و تـــێ بـــگات و هەســـت بـــە ئاســـایش بـــکات 

و بـــاوەڕی بەخـــۆ بێـــت و بتوانێـــت. ببێتـــە نـــاو ژیانـــەوە. 

پەروەردەکـــردن بریتییـــە لـــە فێرکردنـــی زانســـتییانە لەنـــاو 

سســـتەمێکی دیاریکـــراوی ئامانجـــدار کـــە کۆتاییەکـــەی بریتـــی 

ــان پێگەیاندنـــی  ــە یـ ــەو ڕوانگەیـ ــتنەوەی ئـ ــە گواسـ دەبێـــت لـ

منـــداڵ بـــەو ڕوانگەیـــەی کـــە وێنـــە دەکرێـــت و مرۆڤـــی ئـــەم 

ـــە  ـــە ل ـــەروەردە بریتیی ـــت. پ ـــێ دەگەیەنرێ ـــەر پ ـــە لەس کۆمەڵگەی

ــوێن و  ــاری، ڕێوشـ ــت و زانیـ ــتنەوەی زانسـ ــۆ گواسـ ــردن بـ فێرکـ

هەڵســـوکەوت هەروەهـــا تواناییەکانـــی دیکـــەی ژیـــان کـــە بـــۆ 

ــادر، ٢٠٢١: ٩ - ١٠( ــن )قـ ــداڵ پێویسـ منـ

 لەبـــەر ئەمـــە، هەوڵـــدان بـــۆ پێگەیانـــدن و پـــەروەردەی 

منـــداڵ لـــە دامـــەزراوە جێگرەوەکانـــی خێـــزان، ئەگەرچـــی بـــۆ 

ـــدە  ـــاڵان، ناوەن ـــە، باخچـــەی من ـــی دایەنگ ماوەیەکیشـــە، وەک ڕۆڵ

ـــیان  ـــە هەوڵیش ـــەم دامەزراوان ـــی ئ ـــاوازەکان، ئەگەرچ ـــە جی پەناگ

ـــن  ـــەن بتوان ـــەڵام بەدەگم ـــدە، ب ـــان ب ـــی خۆی ـــە ڕۆڵ ـــە ب داوە گەش

کەشـــێکی گونجـــاوی پێویســـت دروســـت بکـــەن. چاکـــەی یەکـــەم 

لـــە هێنانـــە ســـەر بـــار و پێگەیاندنـــی کۆمەڵایەتیـــی تـــاک بـــۆ 

خێـــزان دەگەڕێتـــەوە، چونکـــە خێـــزان ســـۆز و میهرەبانـــی پـــێ 

ــان و ئاییـــن و دابونەریـــت و  دەبەخشـــێت، لـــە خێزانـــەوە زمـ

ـــی  ـــی پێکەوەی ـــت، گیان ـــەکان وەردەگرێ ـــە باش ـــا کۆمەڵایەتیی بەه

و بەشـــدارییە هەســـت جوڵێنـــەرەکان و حـــەزی هـــاوکاری 

ـــت  ـــێکی خۆشەویس ـــوو، کەس ـــەورە ب ـــک گ ـــت. کاتێ ـــدا دەڕوێ تێ

ــە  ــزان لـ ــی خێـ ــتی، ڕۆڵـ ــێوەیەکی سروشـ ــە شـ ــت. بـ دەردەچێـ

پێگەیاندنـــدا ڕۆڵێکـــی مەترســـیدارە و و ناکۆکـــی لەســـەر نییـــە، 

بـــەڵام دامـــەزراوە پەروەردەییەکانـــی کۆمەڵگـــە لـــە قۆناغێکـــی 

دیکـــەدا ڕۆڵیـــان لـــە تەواوکردنـــی ئـــەم پرۆســـەی پێگەیاندنـــی 

ــتی پـــێ کـــردووە.  ــەدا دەبێـــت کـــە خێـــزان دەسـ کۆمەڵایەتییـ

و  بەهـــاو  و  فـــۆڕم  بـــە  پشـــت  پێگەیاندنیـــش  پرۆســـەی 

ـــزان  ـــە خێ ڕێکخســـتنە جیاوازەکانـــی کۆمەڵگـــە دەبەســـتێت. کەوات

ــێ دەکات.  ــت پـ ــی دەسـ ــۆ تاکەکانـ ــدن بـ ــەکانی پێگەیانـ پڕۆسـ

ـــەواوی دەکـــەن (عەبدولجـــەواد،  ـــە و کۆمەڵگـــە ت پاشـــان قوتابخان

ــوو: ١٣٦(. ــەرچاوەی پێشـ سـ

خێـــزان وەکـــو رێکخراوێکـــی کۆمەڵایەتیـــی بـــەردی بناغـــەی 

کۆڵەگەیەکـــە سیســـتەمە  کۆمەڵایەتییـــە، چونکـــە  بونیـــادی 

کۆمەڵایەتییەکانـــی دیکـــە پشـــتی پـــێ دەبەســـن و ئەگـــەر 

ــتەمەکەی  ــۆی سیسـ ــەوە کـ ــوو ئـ ــک چـ ــزان تێـ ــیرازەی خێـ شـ

دیکـــەی کۆمەڵگـــە تێـــک دەچـــێ (الـــوافي، ١٩٥٦: ٢٠(.

ــاک  ــی تـ ــە ژیانـ ــوورە، کـ ــدی کولتـ ــن ناوەنـ ــزان یەکەمیـ خێـ

دروســـت دەکات، بـــە پێگەیاندنـــی لـــە خـــۆ دەگرێـــت، تیایـــدا 

ســـەبارەت  کولتـــووری  چەشـــنی  و  پەیوەنـــدی  کۆمەڵێـــک 

بـــە کولتـــووری نەتەوەکـــەی فێـــر دەبێـــت، وەک شـــێوازی 

هاوســـەرگیری و پەیوەندییـــە هاوســـەرییەکان، پێگـــەی پیـــاو و 

ـــەکان، ئامـــرازی ڕاکێشـــانیان،  ـــاوان و منداڵ ـــی ب ئافـــرەت، پەیوەندی

واتـــای هاوبەندیـــی و خێزانـــی و لێپرسراوێتـــی کۆمەڵایەتـــی، 

ــاری  ــتە ڕەفتـ ــەو ئاراسـ ــش لـ ــی تریـ ــەش چەندینـ ــە لەمانـ جگـ

ــە ڕوو.  ــاک دەخرێنـ ــۆ تـ ــە بـ ــەکان کـ ــە کۆمەڵایەتییـ و ڕاهێنانـ

خێـــزان ئامرازێکـــە لـــە گواســـتنەوەی کولتـــوور بـــۆ منـــداڵ، لـــە 

ـــەو  ـــەردەمەکەی و ئ ـــووری س ـــت کولت ـــداڵ دەتوانێ ـــەوە من ڕێگەی

ــتییە  ــنە گشـ ــا چەشـ ــت، هەروەهـ ــدا دەژی بزانێـ ــەی تیایـ ژینگـ

ـــوورە  ـــەو کولت ـــزان ئ ـــت، خێ ـــدا دەزانێ ـــە کۆمەڵگەیەک ـــاوەکان ل ب

و  دەکات  ڕاڤـــەی  گرنگـــە،  بەلایـــەوە  کـــە  هەڵدەبژێرێـــت 

ـــە  ـــە. کەوات ـــە منداڵەک ـــر دەبێت ـــە دوات ـــەر دەدات، ک ـــاڕی لەس بڕی

ـــووری  ـــی کولت ـــۆ میرات ـــداڵ ب ـــی من ـــت تێڕوانین ـــت بگوترێ دەکرێ

لـــە تێڕوانینـــی خێزانەکەیـــەوە دەبێـــت (علیخزاعلـــە و ئەوانـــی 

دیکـــە، ٢٠١8: ١٦٠(.

 )لندبیـــرج – Lindberg( پێـــی وایـــە خێـــزان یەکەمیـــن 

سیســـتەمی مرۆییـــە، گرنگریـــن ئەرکەکانـــی وەچەخســـتنەوەیە لـــە 

پێنـــاو پاراســـتنی جـــۆری مرۆیـــی، هەروەهـــا سســـتەمەکانی دیکـــە 

لـــە ژیانـــی خێزانییـــەوە ســـەرچاوە دەگـــرن، واتـــە شـــێوەکانی 

ڕەفتـــاری کۆمەڵایەتـــی و ئابـــووری و کۆنتڕۆڵـــی کۆمەڵایەتـــی و 

پـــەروەردە و خۆشـــگوزەرانی و ئایینـــی، لـــە ســـەرەتادا لـــە نـــاو 

خێـــزادا گەشـــەی ســـەندووە )غیـــث، ١٩7٠: ١٥١(.

ــە  ــا کۆمەڵایەتییـ ــک و بەهـ ــەوەی چەمـ ــە لێکدانـ ــزان لـ خێـ

سیاســـییەکان بـــۆ منـــداڵ ڕۆڵێکـــی ســـەرەکی هەیـــە و منـــداڵ 

ـــی  ـــداری ئەرێنی ـــی و بەش ـــزەی دیموکراس ـــدا پڕاکتی ـــاو خێزان ـــە ن ل

بڕیارەکانـــی دەکا و لـــە لایەکـــی دیکـــەوە گوێڕایەڵـــی بـــۆ 

دەســـەڵات خـــۆی لـــە دایـــک و باوکـــدا دەنوێنـــێ و هـــەر لـــە 

ــری  ــەوێ فێـ ــێ و لـ ــازادی دەبـ ــری ئـ ــداڵ فێـ ــدا منـ ــاو خێزانـ نـ

ـــی  ـــە ئارام ـــە خـــۆی ل ـــێ ک ـــازادی دەب ـــردن و ســـنووری ئ پڕاکتیزەک

ـــانی  ـــی کەس ـــە ماف ـــن ل ـــە و ڕێزگرت ـــی دیک ـــی ئەوان ـــۆی و ئارام خ

ــف، ٢٠٠٦: ٦٤(. ــێ (خلـ ــە دەنوێنـ دیکـ

ـــاکان  ـــتنەوەی مان ـــەرەکیی گواس ـــردی س ـــزان پ ـــەروەردەی خێ  پ

و هێـــزە لـــە نەوەیەکـــەوە بـــۆ دوای خـــۆی. پـــەروەردەی نـــاو 

خێـــزان و کۆمەڵـــی خۆجێـــی، ئەگـــەر لەنـــاو سســـتەمێکی 

دەســـەڵاتدار نەبێـــت، ئـــەوا تەنیـــا کولتـــووری خۆجێـــی و 

ســـادە دەگوازێتـــەوە و هەســـتی لەبـــەر هێرشـــی کولتـــوورە 

بەهێزەکاندایـــە کـــە لـــە دوورەوە دەســـتی بـــۆ درێـــژ دەکـــەن، 

بـــەڵام پـــەروەردەی سیســـتەمداری نـــاو دەســـەڵاتی میللـــی بـــە 

پڕۆگـــرام و کاریگەرییەکـــی بەهێـــزەوە کولتـــوور دەگوازێتـــەوە 

بـــۆ نەوەکانـــی داهاتـــوو. هەروەهـــا لـــە پڕۆســـەی ژیانـــدا 

ــەر گەنجینـــەی زانیاریـــی  ــە سـ ــای نـــوێ دەخاتـ بـــەردەوام مانـ

کۆمەڵایەتـــی. پـــەروەردەی خێـــزان کار لـــە مـــرۆڤ دەکات و هێـــز 

ـــە مرۆڤـــدا ئۆقـــرە دەگـــرێ  ـــز ل ـــە هێ ـــر دەکات، کەوات ـــەودا جێگی ل

ـــش  ـــدا دەکات. ئەوی ـــا پەی ـــەڕ، هـــەر لەوێشـــدا مان ـــە گ و دەکەوێت

لـــە ڕێـــگای بـــاوەڕ پەیوەندیـــی تایبەتی)قـــادر. ٢٠٢١: ٥8-٥٩(.

 چارلـــس کولـــی خێـــزان بـــە بەرزتریـــن نموونـــە دەزانـــێ 

بـــۆ گروپـــە ســـەرەتاییەکان. گروپێـــک کـــە ئەرکـــی پاراســـن و 

پارێـــزگاری کردنـــی مرۆڤـــە و ئەفرێنـــەری جوانریـــن هەســـتی 

نـــاسراوی مرۆڤایەتییـــە، دەتوانیـــن بڵێیـــن کـــە خێـــزان لـــە 

ـــی  ـــدا ڕەوایەت ـــە تێی ـــە ک ـــی کۆمەڵایەتیی ـــدا گروپێک ـــای تایبەتی مان

دەدەرێـــت بـــە پەیوەنـــدی سێکســـی لـــە نێـــوان ژن و پیـــاو، زاوزێ 

بـــە شـــێوەیەکی ڕەوا بەردەســـت دەبـــێ، لـــە بەرامبـــەردا کۆمەڵگـــە 

لـــە ڕووی چاودێـــری و گەشـــەی منداڵانـــەوە بەرپرســـە، جـــۆری 

ـــز  ـــاراوە و بەهێ ـــە ئ ـــۆز دێت ـــت و س ـــە هەس ـــەت ل ـــر و تایب جێگ

ــی  ــی کۆنتڕۆڵـ ــە ئامرازەکانـ ــە لـ ــار ئامرازێکـ ــت، و دواجـ دەکرێـ

کۆمەڵایەتـــی (موحســـینی، ٢٠٠8: ٣8٠(.

 خێـــزان هـــەر لەکاتـــی دامەزراندنییـــەوە و تـــا ئێســـتاش 

ـــی  ـــاری تاکەکان ـــری ڕەفت ـــوون و چاودێ ـــە بەدواداچ ـــە ل بەردەوام

ـــە نـــاسراوەکان؛ هێـــزی  ـــە ســـنووری بەهـــا و پێـــوەرە ڕەفتارگەرایی ل

چاودێریـــی کۆمەڵایەتیـــی خێـــزان، لـــەوە ســـەرچاوە دەگرێـــت 

ــزی  ــۆ هێـ ــەرەکییە بـ ــزان پێکهێنەرێکـــی سـ ــنەی خێـ ــەو پەسـ بـ

چاودێریـــی خۆیەتـــی لای تاکەکانـــی، واتـــا هێـــزی ویـــژدان کـــە 

لـــە کەســـایەتیی تـــاک دروســـت دەبـــێ لەمیانـــی پـــەروەردە و 

ــەر و  ــە ڕابـ ــە دەبێتـ ــەم ویژدانـ ــزان، ئـ ــاو خێـ ــدن لەنـ پێگەیانـ

ـــوو  ـــە هەم ـــۆی ل ـــاوەرە ب ـــە ی ـــاک ک ـــاری ت ـــەدەر ڕەفت ـــر ل چاودێ

ڕەوشـــت و ڕەفتارەکانی(الســـید، ١٩٩٥: ٣8 – ٣٩(.

Co – Op-( ـــاوکاری ـــەی ه ـــری بیرۆک ـــدا فێ ـــاو خێزان ـــاک لەن  ت

eration( دەبێـــت. ئەوکاتـــەی کـــە خـــۆی لەنـــاو خێزانێـــک 

ــی  ــان هاوکاریـ ــاوک و منداڵەکانیـ ــک و بـ ــە دایـ ــەوە کـ دەبینێتـ

ـــوی  ـــی بژێ ـــی هۆکارەکان ـــاو فەڕاهەمکردن ـــە پێن ـــەن ل ـــر دەک یەک

ژیـــان و بەڕێوەبردنـــی کاروبـــاری خێـــزان و پاراســـتنی ئاســـایش 

ـــزان  ـــەکانی خێ ـــە هاوبەش ـــا چالاکیی ـــەی، هەروەه و بەختیارییەک

ــەی  ــتنی بیرۆکـ ــە پەلهاویشـ ــە لـ ــۆی هەیـ ــی خـ کاریگەرییەکانـ

هـــاوکاری وەک ئـــەو چالاکییانـــەی کـــە خێـــزان ئەنجامیـــان 

ــري، ١٩٩7: ٤١(.  ــدا) الجابـ ــە جیاوازەکانـ ــە بۆنـ دەدات لـ

ـــووە،  ـــەم چەشـــنە ب ـــە هـــەر ب ـــدا دۆخەک ـــە کۆمەڵگـــەی کوردی ل

ــتۆی  ــە ئەسـ ــەرەکی لـ ــەی سـ ــە پلـ ــداڵ بـ ــی منـ پەروەردەکردنـ

ـــیارەتیی  ـــداڵ بەرپرس ـــی من ـــەرەتای لەدایکبوون ـــووە لەس ـــزان ب خێ

ــن،  ــتۆی دایک(نیکیتیـ ــە ئەسـ ــەواوی دەکەوێتـ ــە تـ ــردن بـ فێرکـ

.)١8٥  :١٩٦7

ـــەروەردەی  ـــی پ ـــن، جەخـــت دەکات لەســـەر ڕۆڵ باســـیل نیکیتی

دایـــک لـــە نێـــو خێزانـــی کـــوردی، بەجۆرێـــک هـــەر دایکەکـــە 

پـــەروەردە و فێرکردنـــی سروودی نیشـــتمانی و هەڵپەرکـــێ و 

ـــان ســـەرچاوە،  ـــت (هەم ـــە خـــۆ دەگرێ ســـوارچاکیی و نووســـین ل

.)١8

ـــزان بەگرنگریـــن دامەزراوەکانـــی پێگەیاندنـــی کۆمەڵایەتـــی  خێ

ـــا  ـــت و بەه ـــەوە دابونەری ـــەو ڕێگەی ـــەکان ل ـــە تاک ـــت، ک دادەنرێ

کۆمەڵایەتییـــەکان دەگوازرێتـــەوە، لـــە ژێـــر ڕۆشـــنایی ئـــەم 

ـــت  ـــەوە دەس ـــە خێزان ـــداڵ ل ـــی من ـــی ژیان ـــی یەکەم ـــە قۆناغ ڕەوت

پـــێ دەکات، منـــداڵ لەوێـــدا هۆشـــیاری ئـــەوەی لـــێ دروســـت 

ـــی،  دەبێـــت کـــە بوونەوەرێکـــی زینـــدووی خـــاوەن بوونـــی خۆیەت

ـــە  ـــدە کۆمەڵایەتییـــەی ک ـــەو ناوەن ـــارەی ئ ـــیاری لەب ـــا هۆش ئینج

تێیـــدا دەژی پەیـــدا دەکات)زیبـــاری، ٢٠٠8: ٣٢(.

ـــەروەردەش  ـــە، کاری پ ـــەروەردەکاری مرۆڤ ـــن پ ـــک یەکەمی  دای

ـــرەوە  ـــناکە، لێ ـــی ترس ـــێ: ئەرکێک ـــو( دەڵ ـــاک روس ـــان ج وەک )ج

ـــە  ـــەو قۆناغەی ـــە ترســـناک، هەســـتیاری و ترســـناکیی ئ مەبەســـت ل

ـــە دۆخـــی بـــەردەوام وەرگرتنـــی بەهـــاو دابونەریـــت  کـــە منـــداڵ ل

ــەرەکیی  ــی سـ ــک پێدەرێکـ ــدا. دایـ ــاو خێزانـ ــە لەنـ و نۆرمەکانـ

ـــی، ٢٠١٥: 7٦(. ـــە منداڵ(گەرمیان ـــە ب ـــا و نۆرم بەه

 بۆیـــە زۆربـــەی توێژینـــەوە مەیدانییـــەکان جەخـــت لـــەوە 

بەهێـــز  وەبەرهێنانێکـــی  بـــە  دایـــک  فێرکردنـــی  دەکەنـــەوە، 

ـــر  ـــدە ئاســـتی فێرکـــردن و ڕۆشـــنبیری دایـــک زیات ـــرن، هەرچەن دەژمێ

ـــت  ـــان دەبێ ـــای زیاتری ـــەوەکان توان ـــی ن ـــەوا بەیەکگەیاندن ـــت، ئ بێ

لـــە بیرکردنـــەوەی زانســـتیی و لۆژیکی(رشـــوان، ٢٠١١: 7٣(. 

ـــی گشـــتیی  ـــزان کەناڵێک ـــە خێ ـــت ک ـــان دەردەکەوێ ـــرەوە بۆم لێ

و بنەڕەتییـــە ئاراســـتەکردنی فیکـــری و بیروبـــاوەڕی نەوەکانـــی 

کۆمەڵگـــە دادەنرێـــت و گرنگـــی پەروەردەیـــی و کۆمەڵایەتـــی 

و ئاکاریـــی خێـــزان کەمـــر نییـــە لـــە گرنگـــی دەزگا کولتـــووری 

و پەروەردەییەکانـــی تـــر. خێـــزان یەکەمیـــن دەزگای ســـەرەکییە 

ـــاکاری  ـــار و ئ ـــت و ڕەفت ـــاوەڕ و هەڵوێس ـــەر بیروب ـــە س کار دەکات

ــن، ١٩8٥: ٩(. تاکەکەسی(حسـ

ــە  ــە، کـ ــە وایـ ــو قوتابخانـ ــزان وەکـ ــە خێـ ــت کـ  دەردەکەوێـ

ـــی  ـــە چالاکییەکان ـــدارکردن ل ـــۆ بەش ـــادە دەکات ب ـــی ئام منداڵەکان

دەســـەڵات  قبوڵکردنـــی  بـــۆ  دەکا  ئامادەیـــان  و  کۆمەڵگـــە، 

لـــە کۆمەڵگـــەدا، و لـــە هەمانکاتـــدا فێـــری خۆشەویســـتیی 

ـــەش  ـــی دەکات، بەم ـــەڵ ئەندامەکان ـــان لەگ ـــە و هاوکاریی کۆمەڵگ

ـــک  ـــۆ دای ـــی ب ـــی خۆشەویســـتی و گوێڕایەڵ ـــە میان ـــت ل ڕادەهێنرێ

و بـــاوک بـــۆ قبوڵکردنـــی دەســـەڵات و ڕێزگرتـــن لـــە یاســـا، بـــۆ 

فێرکردنـــی یەکســـانیی نێـــوان ئەندامەکانـــی کۆمەڵگـــە لـــە ڕێگـــەی 

ـــازي،  ـــە خێزان(مج ـــی ل ـــو برایەکان ـــە نێ ـــانی ل ـــپاندنی یەکس چەس

بـــدون تاریـــخ في الطبـــع، ٩7(.

ــتۆ  ــە ئەسـ ــی لـ ــی ئەندامەکانـ ــەروەردە و فێرکردنـ ــزان پـ خێـ

دەگرێـــت، کار دابیـــن دەکات بـــۆ ئەندامەکانـــی، هۆکارەکانـــی 

بەســـەربردنی کاتـــی دەســـت بەتاڵیـــان بـــۆ فەراهـــەم دەکات، 

توانـــای  دەکات،  دابیـــن  بـــۆ  خۆشـــگوزەرانی  ئاســـانکاریی 

ـــن  ـــری ئایی ـــەکان فێ ـــەت تاک ـــت و تەنان ـــی وەدی دەهێنێ ئابووری

ـــی  ـــەوە ئەندامان ـــی ئ ـــە بەپێ ـــە ک ـــۆرە پەیوەندیی ـــەو ج دەکات. ئ

خێـــزان پەیوەندییـــان پێکـــەوە هەیـــە لـــە ژێـــر دەســـەڵاتی 

ـــی  ـــە پێگـــە و ڕۆڵ ـــە ک ـــک یاســـا و سرووت و دابونەریتەدای کۆمەڵێ

تاکـــەکان دەستنیشـــان دەکات و ڕۆڵیـــان هەیـــە لـــە پڕۆســـەی 

ـــوو، ٣8٢(. ـــەرچاوەی پێش ـــینی، س ـــی کۆمەڵایەتی)موحس کۆنتڕۆڵ

 لـــە جیهانـــی هاوچەرخـــدا ســـەڕەرای ئـــەو جیاوازییـــە 

لەســـەر  هەیـــە  جیاوازەکانـــدا  کۆمەڵگـــە  لـــە  بەرچـــاوەی 

ـــزان  ـــەرەکییەکانی خێ ـــە س ـــن ئەرک ـــزان( دەتوانی ـــی )خێ ئەرکەکان

لـــەم خاڵانـــەی خـــوارەوەدا کـــورت بکەینـــەوە کـــە بەشـــێوەی 

ڕاســـتەوخۆ و ناڕاســـتەخۆ، ئەرکـــی کۆنتڕۆڵـــی کۆمەڵایەتـــی 

.)٣87-٣8٥ ســـەرچاوە،  دەدەن)هەمـــان  ئەنجـــام 

 قۆناغـــی بەخێوکـــردن و پەروەردەکـــردن، لـــە تەمەنـــی منداڵیـــدا 

ـــەو  ـــاوایانی ئ ـــزان، س ـــەزراوەی خێ ـــەرەکیی دام ـــی س ـــە ئەرک دەبێت

ـــەی دووەم  ـــە پل ـــاوک ب ـــەم و ب ـــەی یەک ـــە پل ـــک ب ـــە دای ـــە ک قۆناغ

بەخێـــوی دەکـــەن، پـــەروەردە کـــردن لـــە ئەســـتۆی ئەواندایـــە. 

بەخێوکـــردن و پەروەردەکـــردن دوو ئەرکـــی جیـــاوازی خێزانـــن، 

ـــە  ـــاوایە ل ـــەو س ـــی ئ ـــاری فیزیک ـــە ب ـــەدانە ب ـــردن گەش ـــە خێوک ب

ــتییە فیزیکییـــە ســـەرەتاییەکان  ئەنجامـــی دابینکردنـــی پێداویسـ

ــی  ــەرگ، پەروەردەکردنیشـ ــەوە، جلوبـ ــواردن، خواردنـ ــو: خـ وەکـ

ــە  ــداڵ لـ ــی منـ ــە و دەروونـ ــارەزوو ئەندێشـ ــە ئـ ــەدانە بـ گەشـ

ــێوەیە  ــەم شـ ــۆی، بـ ــارام بـ ــێکی ئـ ــتکردنی کەشـ ــەی دروسـ ڕێگـ

ئاڕاســـتەکردنی بـــۆ رێبـــازی ژیـــان ئامـــادە دەبێـــت، مارگریـــت 

ـــەوە،  ـــر بکات ـــت چـــۆن بی ـــر بکرێ ـــداڵ پێویســـتە فێ ـــێ: من ـــد دەڵ می

ـــی، ســـەرچاوەی پێشـــوو، 7٥(. ـــر لەچـــی بکاتەوە)گەرمیان ـــەک بی ن

ـــی  ـــە هەڵبژاردن ـــن ل ـــی یەکەم ـــی ماف ـــکان خاوەن ـــاوکان و دای  ب

یەکەمیـــن  دایـــک  ئەندامانیـــان،  پەروەردەکردنـــی  شـــێوەی 

کەســـە کـــە ڕووبـــەروی ئـــەو پرســـیارە ســـاکارە دەبێتـــەوە کـــە 

ـــەوەی  ـــاردەرە ل ـــک، بری ـــە هۆشـــیاریی دای ـــکات، بۆی ـــداڵ دەیان من

ـــکات.  ـــاری دروســـت ب ـــە زانی ـــداڵ ب ـــی من چـــۆن لەســـەرەتاوە زەین

ـــن  ـــک یەکەمی ـــکات. دای ـــادە ب ـــیار ئام ـــۆ پرس ـــەو ب ـــەی ئ ئەندێش

مامۆســـتای زمـــان و ڕەوانبێـــژی و لۆژیکـــە بـــۆ مـــرۆڤ، بۆیـــە 

ـــان  ـــە )هەم ـــێ وێنەی ـــەروەردەدا ب ـــە پ ـــزان ل ـــک و خێ ـــی دای ڕۆڵ

ســـەرچاوە، 7٥(.

ــکان خاوەنـــی  ــاوکان و دایـ  دواجـــار دەردەکەوێـــت کـــە بـ

ــی  ــێوەی پەروەردەکردنـ ــی شـ ــە هەڵبژاردنـ ــن لـ ــی یەکەمـ مافـ

ــای  ــەر بنەمـ ــی لەسـ ــە ئەندامەکانـ ــان، ئەرکـــی خێزانـ ئەندامانیـ

ـــن  ـــە ڕابهێن ـــی کۆمەڵگ ـــا پیرۆزەکان ـــاکارەکان، بەه ـــت، ئ دابونەری

ــتییەوە  ــۆز و خۆشەویسـ ــە سـ ــا بـ ــەن، هەروەهـ ــان بکـ و فێریـ

ـــتکردن و  ـــدی دروس ـــن و پەیوەن ـــری ڕێزگرت ـــکات، فێ ـــان ب گەورەی

چۆنیەتیـــی بیرکردنەوەیـــان بکات(عەبدولـــا، ٢٠١٠: ٣٥(.

تـــەوەری چـــوارەم: ئاشـــنا بـــوون بـــە ئەنجـــام و پێشـــنیار و 

ــە: ــپاردەکانی توێژینەوەکـ ڕاسـ

ئەنجامەکانی توێژینەوەکە:

١- بەپێـــی ئامانجـــی یەکەمـــی توێژینەوەکـــە، ڕاســـتییەک 

ـــی  ـــزان وەک یەکەیەک ـــە خێ ـــەوە ک ـــی دەکات ـــات و ڕوون دەردەخ

ـــی  ـــان و پەروەردەکردن ـــۆ ڕاهێن ـــگ و کارا ب ـــی زۆر گرن کۆمەڵایەت

تاکەکانـــی، ڕۆڵـــی ســـەرەکی و بنچینەیـــی دەگێڕێـــت وەک یەکێـــک 

ـــی  ـــزان گرنگ ـــە خێ ـــی. بۆی ـــی کۆمەڵایەت ـــی کۆنتڕۆڵ ـــە ئامرازەکان ل

ــی  ــۆ بەرهەمهێنانـ ــی بـ ــاری ئەندامەکانـ ــە ڕەفتـ ــەی لـ و بەهاکـ

ـــاوک  ـــک و ب ـــە دای ـــی ل ـــار و گوێڕایەڵ ـــە ڕەفت ـــی تەندروســـت ل تاک

ئەندامانـــی گـــەورەی ماڵـــەوە دەردەخـــات.

ـــی،  ـــەی کۆمەڵایەت ـــن یەک ـــە کۆنری ـــک ل ـــزان وەک یەکێ ٢- خێ

لـــە  بەرچـــاوی  ڕۆڵـــی  تـــاک،  بەرهەمهێنانـــی  داینەمـــۆی 

ـــگا  ـــە کۆمەڵ ـــی ب ـــار گەیاندن ـــاک و دواج ـــە ت ـــوود ب ـــینی س بەخش

و کۆنتڕۆڵکردنـــی ڕەفتارەکانـــی، تـــاک بـــە دەرچوونـــی لـــە 

هەژموونـــی خێـــزان ســـزای بەدواوەیـــە، بۆیـــە ملکـــەچ بوونـــی 

ـــە. ـــی کۆمەڵایەتیی ـــزان هـــۆکاری بەدیهێنانـــی کۆنتڕۆڵ ـــۆ خێ ـــاک ب ت

٣- تـــاک ئەندامـــی بنچینەیـــی خێزانـــە، خێـــزان کاریگەریـــی 

ـــاک  ـــاڕی ت ـــە ئاراســـتە و ڕەفت ـــە، ل ـــاک هەی ڕاســـتەوخۆی لەســـەر ت

ـــوەی  ـــە چوارچێ ـــەکان ل ـــوان تاک ـــە نێ ـــدی ل ـــتنی پەیوەن و ڕێکخس

ـــن. ـــەدا ب ـــاک و کۆمەڵگ ـــی ت ـــتنی بەرژەوەندی پاراس

ـــە  ـــداڵان ب ـــی من ـــردن و پارێزگاریکردن ـــە چاودێریک ـــزان ل ٤- خێ

تایبـــەت تاکـــو ئەوکاتـــەی کـــە منـــداڵ لـــە ڕووی پێگەیشـــتنەوە 

پێویســـتە،  کارێکـــی  تێپەڕانـــدووە  وابەســـتەیی  قۆناغـــی 

ــۆ  ــە بـ ــی و چاودێرییـ ــری ئارامـ ــە و چەتـ ــزان پەناگـ ــە خێـ واتـ

ــە. ــرێ پەناگـ ــزان دەگوتـ ــەی خێـ ــەم ئەرکـ ــی، بـ ئەندامەکانـ

٥- بەکۆمەڵایەتیکـــردن پرۆســـەیەکە، لـــەم ڕێگەیـــەوە مـــرۆڤ 

ـــرۆڤ دۆخـــی  ـــەم جـــۆرە م ـــێ. ب ـــان دەب ـــری ژی ـــدا فێ ـــاو خێزان لەن

ـــە دەکات.  ـــەو گەش ـــایەتیی ئ ـــت و کەس ـــۆوە دەگرێ ـــی بەخ مرۆی

ـــاراوە. ـــە ئ ـــەک دێنێت ـــوون بەردەوامیی ـــەی بەکۆمەڵایەتیب پرۆس

ــی  ــان تایبەتیکردنـ ــەوە، یـ ــەی جێگەگرتنـ ــە ڕێگـ ــزان لـ ٦- خێـ

پێکـــەوە هەندێـــک شـــوێنگەی کۆمەڵایەتـــی بـــە ئەندامەکانـــی 

دەســـپێرێت، لـــە ڕێگـــەی لەدایکبوونـــی ڕەواوە، شـــوێنگەی 

منـــداڵ لەنێـــو کۆمەڵێـــک پەیوەندیـــی خزمایەتیـــدا دیـــاری 

ـــاک  ـــی ت ـــان شـــێوە شـــوێنگەکانی ژیان ـــە هەم ـــزان ب ـــت، خێ دەکرێ

و پێگـــەی کۆمەڵایەتیـــی ئـــەو لـــە ژیانـــدا دیـــاری دەکات.

٧- خێـــزان کایەکـــی دانەبـــڕاوە لەگـــەڵ تاکەکانیـــدا، واتـــە 

ــایەتی تـــاک  گاریگەریـــی ڕاســـتەوخۆی لەســـەر ڕەفتـــاری کەسـ

ـــی  ـــزان کاریگەری ـــەدوای خێ ـــش ل ـــەروەردە و فێرکردنی ـــە، و پ هەی

ـــاک، دوا  ـــایەتیی ت ـــە کەس ـــێک ل ـــە بەش ـــت و دەبێت ـــۆی دادەنێ خ

جـــار لەســـەر ڕەفتـــاری ڕۆژانـــەی تـــاک لـــە کارلێـــک و پەیوەندیـــی 

لەگـــەڵ ئەوانـــی تـــردا بەرچـــاو دەکەوێتـــەوە.

ـــزی و  ـــی ڕەم ـــدا کاریگەرییەک ـــگای کوردی ـــە کۆمەڵ ـــزان ل ٨- خێ

ـــی  ـــە، ئەندامان ـــاک هەی ـــی ت ـــی کۆمەڵایەت ـــەر لایەن ـــزی لەس بەهێ

ئـــەم کایـــە کۆمەڵایەتییـــە گوێرایەڵـــی و ملکەچییـــان هەیـــە 

بـــۆ خێـــزان لـــە هەمـــان کاتـــدا دەرچـــوون و لاســـاری لـــە ژێـــر 

ــی  ــی تاکەکانـ ــازاری ویژدانـ ــە ئـ ــێکە لـ ــدا بەشـ ــری خێزانـ چەتـ

ـــاو  ـــی لەن ـــە ئاســـوودەیی کۆمەڵایەت ـــوودە ب ـــی ئاس ـــە، تاک کۆمەڵگ

خێزانـــدا جێگیرتـــر و خۆشـــگوزەرانرە.

ــی و  ــە سیاسـ ــەرجەم کایـ ــی سـ ــەڵ هەبوونـ ــزان لەگـ ٩- خێـ

ـــادات و  ـــت ن ـــۆی لەدەس ـــای خ ـــەوە، بەه ـــووری و پەروەردەیی ئاب

ئەرکـــی کۆنتڕۆڵـــی کۆمەڵایەتـــی جێبەجـــێ دەکات.

ـــزان  ـــە، خێ ـــە قۆناغـــی ڕاگوزەردای ـــگای کـــوردی کـــە ل ١٠- کۆمەڵ

ـــۆ  ـــی ســـەرەکی ب وەک دامەزراوەیەکـــی پێویســـت و کاریگـــەر ڕۆڵ

بەدیهێنانـــی کۆنتڕۆڵـــی کۆمەڵایەتـــی دەبینـــێ.

پێشنیاز و ڕاسپاردەکانی توێژینەوەکە

ـــاو  ـــە پێن ـــت ل ـــزان بدرێ ـــەزراوەی خێ ـــە دام ـــر ب ـــی زیات ١- گرنگ

چەســـپاندن و جێگیرکردنـــی کۆنتڕۆڵـــی کۆمەڵایەتیـــدا، چونکـــە 

تـــا خێـــزان وەک یەکەیەکـــی کۆمەڵایەتـــی بەهێزتـــر بێـــت 

ـــە  ـــپێنێ و کۆمەڵگ ـــۆی دەچەس ـــر خ ـــی باش ـــی کۆمەڵایەت کۆنتڕۆڵ

بـــەرەو تەندروســـتی دەبـــات.

٢- پێویســـتە پاڵپشـــتی یاســـایی بـــۆ دامـــەزراوەی خێـــزان 

هەبێـــت، چونکـــە بەدیهێنانـــی کۆنتڕۆڵـــی کۆمەڵایەتـــی لـــە 

ــەوە.  ـــەرز دەبێتـ ــزان( ب ــرازی )خێـ ـــەی ئامـ ڕێگ

ـــت  ـــتی بدرێ ـــەوەی زانس ـــە ڕۆڵ و توێژین ـــر ب ـــی زیات ٣- بایەخ

ـــدا. ـــی کۆمەڵایەتی ـــە کۆنتڕۆڵ ـــزان ل ـــی خێ ـــی ڕۆڵ ـــە بابەت ل

٤- گرنگـــی زیاتـــر بـــە توێژینـــەوەی زانســـتی لەســـەر خێـــزان 

ـــد  ـــە چەن ـــرازە ک ـــەم ئام ـــای ئ ـــت، و دەرخســـتنی ڕۆڵ و بەه بدرێ

ـــی. ـــی کۆمەڵایەت ـــۆ کۆنتڕۆڵ ـــە ب گرنگ

ــەزراوەی  ــوودەکانی دامـ ــتنی سـ ــەوە و دەرخسـ ٥- ڕوونکردنـ

ـــاو  ـــی ن ـــی پەیوەندییەکان ـــاو بەهێزکردن ـــە پێن ـــاوان. ل ـــۆ ب ـــزان ب خێ

ـــرن. ـــکەتوو و مۆدێ ـــەروەردەی پێش ـــای پ ـــەر بنەم ـــزان لەس خێ

لیستی سەرچاوەکان

١- الــوافي، عبدالواحــد )١٩٥٦(، الاسرة والمجتمــع، مطبعــة عیســی البابــي 

و شرکاە، القاهــرة.

ــع،  ــدون دار الطب ــة، ب ــن )١٩٩٥( ، الاسرة والطفول ــي الدی ــید، ع ٢ - الس

القاهــرة.

٣- الجابــري، خالــد فــرج )١٩٩٧(، دور مؤسســات الضبــط في الامــن 

الاجتماعــي، نــدوة فکریــة حــول الامــن الاجتماعــي، بیــت الحکمــة، بغداد.

ــة، دار  ــل المدرس ــل قب ــیة للطف ــئة السیاس ــف )٢٠٠٦(، التنش ــل خل ٤- ام

ــر، القاهــرة، )٦٤(. ــب للن ــالم الکت ع

ــة  ــئة الاجتماعی ــز )٢٠٠٤(، دور الاسرة في التنش ــلم فائ ــو، مس ــو حل ٥- اب

ــطین. ــدس – فلس ــة الق ــی جامع ــت ال ــتیر قدم ــالة ماجس ــل، رس للطف

ــي و دورە  ــط الاجتماع ــی )٢٠٢٠(، الضب ٦- الســیفاني، صالحــە حــاي یحی

ــة  ــف، المجل ــة الطائ ــات جامعی ــدی طالب ــة ل ــم الاجتماعی ــق القی في تحقی

ــاني والســبعون. ــة، العــدد الث الربوی

٩- جابــر، ســامیة محمــد )١٩٨٢(، القانــون و الضوابــط الاجتماحیــة، 

مدخــل الــی علــم الاجتــماع لفهــم التــوازن في المجتمــع، دار المعرفــة 

الجامعیــة، الاســکندریة، مــر.

ــزواج، دار  ــة وال ــة والقراب ــد )١٩٨٥(، العائل ــان محم ــن، د. احس ١٠- حس

ــروت. ــع والنــر، بی للطب

١١- خلیــل، معــن. )٢٠٠٧(، کۆمەڵناســیی خێــزان، و: ئــارام ئەمیــن جــلال، 

الملخص

ـــه  ـــذي تلعب ـــدور ال ـــی ال ـــوء عل ـــلط الض ـــي(، يس ـــري تحلي ـــث نظ ـــي – بح ـــط الأجتماع ـــة في الضب ـــوم )دور العائل ـــث الموس ـــذا البح ه

ـــدف  ـــة، به ـــم الأجتماعي ـــراف والقي ـــد والأع ـــادات والتقالی ـــة و الع ـــرد اللغ ـــم الف ـــا يتعل ـــن خلاله ـــي م ـــة الت ـــة في التنشـــئة الأجتماعي العائل

ـــة. ـــة الأجتماعي ـــع البئي ـــف م ـــجام والتكي الأنس

ـــه  ـــث و اهميت ـــكلة البح ـــن مش ـــث، ويتضم ـــام للبح ـــار الع ـــن الاط ـــارة ع ـــور الاول عب ـــاور، المح ـــدة مح ـــن ع ـــث م ـــذا البح ـــون ه  يتك

ـــث،  ـــور الثال ـــا المح ـــي، ام ـــط الاجتماع ـــة )ادوارد روس( في الضب ـــرح نظري ـــە ی ـــاني فأن ـــور الث ـــا المح ـــه، ام ـــه ومفاهيم ـــه و منهج و اهداف

ـــه. ـــث ومقترحاته  وتوصيات ـــتنتاجات البح ـــع الى اس ـــور الراب ـــرق المح ـــما يتط ـــي. في ـــط الاجتماع ـــة في الضب ـــن دور العائل ـــه يتضم فأن

 الکلمات الرئیسية: العرف، الضبط الأجتماعي، العائلة.

Abstract

The current study is a theoretical and analytical one, which deals with the role of family in social control. 
Additionally, the study shed the light on role that the family play in socialization through which the individu-
al learns; language, customs, traditions, norms and social values, with the aim of harmony and adaptation to 
the social environment. This research consists of four sections, the first section is the general framework of the 
research, which includes its problems, importance, objectives, methodology and concepts. The second section 
explain with the theory (Edward Ross), of the social control, while the third one includes the role of the family 
in social control. The final section deals with the conclusions, suggestions and recommendations of the study.

